
NUM-CONSULTA: V0010-16 

ÓRGANO: SECRETARIA XERAL TÉCNICA E DO PATRIMONIO  

DATA DE SAIDA: 22/11/2016 

NORMATIVA: 

Artigo 6.Dous do Texto refundido das disposicións legais da Comunidade 

Autónoma de Galicia en materia de tributos cedidos polo Estado, aprobado polo 

Decreto Lexislativo 1/2011, de 28 de xullo (en diante, TRTCG). 

DESCRICIÓN-FEITOS  

Transmisión mediante pacto de mellora dun ben inmoble valorado en 489.982,06 

euros no caso de que se transmita a núa propiedade e o valor da mesma sexa 

inferior a 400.000 euros.  

CUESTIÓN FORMULADA  

Aplicación da redución por parentesco recollida no artigo 6.Dous do TRTCG, 

para o caso de que a consultante transmita a núa propiedade sobre o inmoble e 

se reserve o usufruto vitalicio. 

CONTESTACIÓN COMPLETA 

En virtude das competencias atribuídas polo apartado 2.3 do artigo 5 do Decreto 

101/2014, de 1 de agosto, polo que se establece a estrutura orgánica da 

Consellería de Facenda, este centro directivo informa o seguinte: 

Normativa: 

1. Artigo 6.Dous do TRTCG: 

Dous. Redución por parentesco. 

Nas adquisicións por causa de morte, incluídas as dos beneficiarios de 

pólizas de seguros de vida, por razón do parentesco co causante aplicarase 

a redución que corresponda das incluídas nos seguintes grupos: 



V0010-16  2 

 

a) Grupo I: adquisicións por descendentes e adoptados menores de 21 anos, 

1.000.000 de euros, máis 100.000 euros por cada ano menos de 21 que teña 

o habente causa, cun límite de 1.500.000 euros. 

b) Grupo II: adquisicións por descendentes e adoptados de 21 anos ou máis 

e menores de 25, 900.000 euros, menos 100.000 euros por cada ano maior 

de 21 ata 24; de 25 anos ou máis, cónxuxes, ascendentes e adoptantes, 

400.000 euros. 

c) Grupo III: adquisicións por colaterais de segundo e terceiro grao, e 

ascendentes e descendentes por afinidade: 8.000 euros. 

d) Grupo IV: nas adquisicións por colaterais de cuarto grao, graos máis 

distantes e estraños, non haberá lugar a redución 

2. Artigo 48 da Lei 22/2009, de 18 de decembro, polo que se regula o sistema 

de financiamento das Comunidades Autónomas de réxime común e cidades 

con Estatuto de Autonomía e se modifican determinadas normas tributarias: 

1. No Imposto sobre Sucesións e Doazóns, as Comunidades Autónomas 

poderán asumir competencias normativas sobre: 

a) Reducións da base impoñible: As Comunidades Autónomas poderán 

crear, tanto para as transmisións “inter vivos”, como para as mortis causa, 

as reducións que consideren convenientes, sempre que respondan a 

circunstancias de carácter económico ou social propias da Comunidade 

Autónoma de que se trate. 

Así mesmo, as Comunidades Autónomas poderán regular as establecidas 

pola normativa do Estado, e manténdoas en condicións análogas ás 

establecidas por este ou mellorándoas mediante o aumento do importe ou 

da porcentaxe de redución, a ampliación das persoas que poidan 

acollerse á mesma ou a diminución dos requisitos para poder aplicala. 

Cando as Comunidades Autónomas creen as súas propias reducións, 

estas  aplicaranse con posterioridade ás establecidas pola normativa do 

Estado. Se a actividade da Comunidade Autónoma consistise en mellorar 

unha redución estatal, a redución mellorada substituirá, nesa Comunidade 

Autónoma, á redución estatal. A estes efectos, as Comunidades 

Autónomas, ao tempo de regular as reducións aplicables deberán 

especificar se a redución é propia ou consiste nunha mellora da do 

Estado. 

b) Tarifa do imposto. 

c) Contías e coeficientes de patrimonio preexistente. 

d) Deducións e bonificacións da cota. 

As deducións e bonificacións aprobadas polas Comunidades Autónomas 

resultarán, en todo caso, compatibles coas deducións e bonificacións 

establecidas na normativa estatal reguladora do imposto e non poderán 

supoñer unha modificación das mesmas. Estas deducións e bonificacións 

autonómicas  aplicaranse con posterioridade ás reguladas pola normativa 

do Estado. 

2. As Comunidades Autónomas tamén poderán regular os aspectos de 

xestión e liquidación. Non obstante, o Estado reterá a competencia para 

establecer o réxime de autoliquidación do imposto con carácter obrigatorio nas 

diferentes Comunidades Autónomas, implantando este conforme cada 

Administración autonómica vaia establecendo un servizo de asistencia ao 

contribuínte para cumprimentar a autoliquidación do imposto. 

3. Artigo 55.2.a) da Lei 22/2009: 

2. Non son obxecto de delegación as seguintes competencias: 

a) A contestación das consultas reguladas nos artigos 88 e 89 da  Lei 

58/2003, de 17 de decembro, Xeral Tributaria, salvo no que se refira á 

aplicación das disposicións ditadas pola Comunidade Autónoma no  

exercicio das súas competencias. 

Resposta: 

A consulta versa sobre a aplicación da redución de 400.000 euros prevista para 

contribuíntes incluídos no grupo II de parentesco, que sexan descendentes do 

causante e teñan 25 anos ou mais, regulada no artigo 6.Dous do TRTCG. A dita 

redución aprobase ao amparo do disposto no artigo 48 da Lei 22/2009 e supón 

unha mellora respecto da establecida no artigo 20.2.a) da Lei 29/1987, de 18 de 

decembro, do imposto sobre sucesións e doazóns, e, tal e como recolle o 

apartado Un do propio artigo 6, ven a substituír á estatal no ámbito desta 

Comunidade Autónoma. 

É por iso que as reducións aprobadas pola Comunidade Autónoma de Galicia, 

sexan propias ou estatais melloradas, aplícanse sobre a base impoñible para 

obter a liquidable, tal e como dispón o artigo 20 da LISD. Sobre a base liquidable 

así obtida aplicarase a escala aprobada pola Comunidade para obter a cota 

íntegra. 

Polo tanto, cando proceda a aplicación da redución de 400.000 euros esta 

minorará o valor da base impoñible, a cal debe calcularse tal e como dispoñen 

os artigos 10 e seguintes da lei do imposto. No caso consultado, se o valor do 

dereito transmitido (núa propiedade) é inferior ao importe da redución, a base 

liquidable carecerá dun valor positivo sobre o que poder aplicar a tarifa do 

imposto e, polo tanto, non existirá cota íntegra. 

Respecto da aplicación da redución obxecto da presente consulta, este Centro 

Directivo pronunciouse na consulta V0007-16, segundo a cal:  

“A redución por parentesco regulada no apartado Dous do artigo 6 do TRTCG é 

aplicable a cada herdanza, que é única para cada causante e require un 

tratamento unitario e integral, e iso con independencia de que parte dunha 

mesma sucesión «mortis causa» se transmita en vida do causante, a través dos 

pactos sucesorios (regulados no capítulo III do título X da Lei 2/2006 de 14 de 

xuño, de dereito civil de Galicia)  cuxa devindicación no imposto de sucesións se 

produce  o día no que se cause ou celebre o pacto sucesorio (artigo 24.1 da Lei 

29/1987) e ao que se aplicarán as reducións ás que houbera lugar nese 

momento, como así se recolle en varias consultas vinculantes evacuadas pola 

Dirección Xeral de Tributos do Ministerio de Facenda e Administracións Públicas 

(V1760-07, V2089-08, entre outras). 

Iso quere dicir que ao pacto sucesorio se lle aplicarán as normas do imposto 

sobre sucesións e doazóns e, polo tanto, as reducións previstas na norma 

vixente no momento en que se produce a devindicación do imposto. Agora ben, 

se con posterioridade o habente causa adquire más bens do mesmo causante, 

terá dereito a seguir aplicando a redución por parentesco que na dita data sexa 

de aplicación segundo a normativa vixente se ben deberá deducir dela a parte 

da redución por parentesco xa aplicada nas transmisións anteriores derivadas 

de pactos sucesorios.  

Así, no suposto formulado na consulta, ao recibir dos seus pais, por medio de 

pacto sucesorio, 400.000 euros por cada un deles, nas autoliquidacións do 

imposto sobre sucesións e doazóns correspondentes aplicarase a redución por 

parentesco prevista para os descendentes de 25 anos ou mais, que segundo a 

redacción vixente, ascende a 400.000 euros, de tal maneira que ao aplicar a 

base impoñible a dita redución esta quedaría esgotada na súa totalidade. Desta 

forma, no momento en que se reciba o resto da herdanza por valor de 100.000 

euros por cada proxenitor, se a normativa aplicable continuara sendo a mesma, 

como xa aplicou por completo a redución de 400.000 euros na apartación, a base 

impoñible da herdanza non se vería minorada pola redución por parentesco. 

No suposto de que o valor dos bens recibidos mediante pacto sucesorio non 

alcanzara o importe total da redución por parentesco aplicable (400.000 euros), 

a parte non esgotada aplicarase nunha ulterior transmisión mortis causa sempre 

e cando a dita redución continuara vixente no momento de producirse a 

devindicación do imposto.” 

O que comunico a vostede con efectos vinculantes, conforme a o disposto no 

apartado 1 do artigo 89 da Lei 58/2003, de 17 de decembro, xeral tributaria. 

 

 

 

 

 

 


